
კურიკულუმი

	პროგრამის დასახელება
	ელექტროენერგეტიკული მრეწველობის ტექნოლოგია და მენეჯმენტი
Power Industry Technology and Management

	მისანიჭებელი აკადემიური ხარისხი/
კვალიფიკაცია
	ენერგეტიკისა და ელექტროინჟინერიის მაგისტრი

	ფაკულტეტის დასახელება
	საინჟინრო-ტექნიკური

	პროგრამის ხელმძღვანელი/ხელმძღვანელები/

კოორდინატორი
	ასოცირებული პროფესორი ქეთევან ცხაკაია

	პროგრამის ხანგრძლივობა/მოცულობა (სემესტრი, კრედიტების რაოდენობა)
	პროგრამის ხანგრძლივობა -4 სემესტრი/120 კრედიტი
 

	სწავლების ენა
	ქართული

	პროგრამის შემუშავებისა და განახლების თარიღები;
	2012/2017

	პროგრამაზე დაშვების წინაპირობები (მოთხოვნები)

	უმაღლესი განათლების პირველი საფეხურის განათლების დამადასტურებელი დოკუმენტი. საქართველოს მოქალაქეებისათვის ერთიანი ეროვნული სამაგისტრო  გამოცდის ჩაბარების დოკუმენტი და საუნივერსიტეტო გამოცდის ჩაბარება. ექვივალენტური დოკუმენტი უცხო ქვეყნის მოქალაქეებისათვის სახელმწიფოებს შორის შესაბამისი ხელშეკრულებების არსებობის შემთხვევაში.

	პროგრამის მიზნები

	პრორამის მიზანია ქვეყნის ელექტროენერგეტიკული სექტორის კონკურენტუნარიან ბაზარზე ორიენტებული,  საინჟინრო-ტექნიკური ცოდნითა და მენეჯერული უნარ-ჩვევებით  აღჭურვილი, უმაღლესი განათლების მეორე საფეხურის  შესაბამისი  ზოგადი და დარგობრივი კომპეტენციების მქონე სპეციალისტის მომზადება

სამაგისტრო პროგრამა შემუშავებულია აშშ საერთაშორისო განვითარების სააგენტოს „ ენერგეტიკის სექტორის შესაძლებლობების გაუმჯობესების პროექტის“ ფარგლებში საქართველოში ენერგეტიკის სფეროში არსებული საჭიროებებიდან გამომდინარე. 

პროგრამა ინტერდისციპლინარულია. იგი სტუდენტებს მისცემს ფუნდამენტურ ცოდნას, როგორც ელექტროენერგეტიკული მრეწველობის ტექნოლოგიებში, ასევე მის მენეჯმენტში. პროგრამა გარდა ტექნიკური და მენეჯერული კურსებისა მოიცავს ეკონომიკური, პოლიტიკური, სოციალური და სამართლებრივი საკითხების ფართო სპექტრს და შეეხება ისეთ თემებს, როგორიცაა: ენერგოეფექტურობა, ენერგობაზრები, ელექტროენერგეტიკის პოლიტიკა და რეგულირება, გარემოს დაცვის საკითხები. პროგრამაში განსაკუთრებული ადგილი უკავია პროექტის მენეჯმენტის შესწავლასა და ენერგეტიკის ობიექტების გარემოზე ზემოქმედების განხილვას. სტუდენტები შეისწავლიან მათემატიკური მეთოდებისა და მოდელების გამოყენების შესაძლებლობებს ენერგეტიკის  მართვის სფეროში.


	სწავლის შედეგები  ( ზოგადი და დარგობრივი კომპეტენციები)
 (სწავლის შედეგების რუქა ახლავს დანართის სახით, იხ. დანართი 2)

	ცოდნა და გაცნობიერება


	ზოგადი:  აქვს სფეროს ღრმა და სისტემური ცოდნა, რომელიც აძლევს ახალი, ორიგინალური იდეების შემუშავების საშუალებას, აცნობიერებს ცალკეული პრობლემის გადაჭრის გზებს 
დარგობრივი:

გააჩნია ელექტროენერგეტიკული მრეწველობის ტექნოლოგიური პროცესის (ელექტროენერგიის წარმოება, გადაცემა, განაწილება)  სპეციფიური ცოდნა და შეუძლია ამ ცოდნის საფუძველზე  მმართველობითი გადაწყვეტილებების მიღება .

 გაცნობირებული აქვს ელექტროენერგეტიკული მრეწველობის როლი და  ადგილი  ქვეყნის ეკონომიკაში.

შეცნობილი აქვს ელექტროენერგეტიკის  მენეჯმენტის არსი და მისი სოციალური მნიშვნელობა,

გააჩნია მართვაში  მათემატიკური მეთოდების და მოდელების გამოყენების ცოდნა.          

	ცოდნის პრაქტიკაში გამოყენების უნარი
	ზოგადი: ახალ, გაუთვალისწინებელ და მულტიდისციპლინურ გარემოში მოქმედება; კომპლექსური პრობლემების გადაწყვეტის ახალი, ორიგინალური გზების ძიება, მათ შორის კვლევის დამოუკიდებლად განხორციელება უახლესი მეთოდებისა და მიდგომების გამოყენებით;
დარგობრივი:

შეუძლია  ელექტროენერგეტიკის სფეროსთვის დამახასიათებელი მმართველობითი ამოცანების ფორმულირება და გადაჭრა  რესურსების ოპტიმალური  გამოყენებით.

შეუძლია მათემატიკური მეთოდების გამოყენება მმართველობით საქმიანობაში.

შეუძლია სისტემურად გაანალიზოს  ელექტროენერგეტიკის სფეროს მენეჯმენტში  არსებული ზოგადი ტენდენციები და კონკრეტული სიტუაციები.

შეუძლია შეუმუშაოს და განახორციელოს პროექტები ელექტროენერგეტიკის სფეროში.

	დასკვნის უნარი


	ზოგადი: რთული და არასრული ინფორმაციის (მათ შორის უახლესი კვლევების) კრიტიკული ანალიზის საფუძველზე დასაბუთებული 

დასკვნების ჩამოყალიბება; უახლეს მონაცემებზე დაყრდნობით ინფორმაციის ინოვაციური სინთეზი;
 დარგობრივი:
შეუძლია  დარგისთვის დამახასიათებელი ინფორმაციის, ხარისხობრივი და რაოდენობრივი მონაცემების ანალიზი და დასკვნების გაკეთება პროგნოზირებისა და  დაგეგვმისათვის.

	კომუნიკაციის უნარი
	ზოგადი:

თავისი დასკვნების, არგუმენტაციისა და კვლევის მეთოდების კომუნიკაცია აკადემიურ თუ პროფესიულ საზოგადოებასთან, აკადემიური პატიოსნების სტანდარტებისა და საინფორმაციო-საკომუნიკაციო ტექნოლოგიების მიღწევათა გათვალისწინებით;
დარგობრივი:

გააჩნია მმართველობითი უნარ-ჩვევები, ორგანიზებასა და კოორდინაციას  უწევს თანამშრომლების საქმიანობას.

შეუძლია პროექტების მართვასთან დაკავშირებული საქმიანობის დაგეგმვა და კონტროლი.
შეუძლია მონიტორინგი და კონტროლი გაუწიოს სხვა პროექტების განხორციელებას, გააკეთოს დასკვნები და მისცეს რეკომენდაციები.
შეუძლია გაწეული საქმიანობის შესახებ  ინფორმაციის ანალიზი, დასკვნების გაკეთება და ანგარიშების შემუშავება წერილობით და ზეპირად გადმოცემა.
შეუძლია ეფექტური პრეზენტაციების გაკეთება საოფისე პროგრამებისა და ტექნიკის  გამოყენებით

	სწავლის უნარი
	ზოგადი:  სწავლის დამოუკიდებლად წარმართვა, სწავლის პროცესის თავისებურებების გაცნობიერება და სტრატეგიულად დაგეგმვის მაღალი დონე; 
დარგობრივი:
კრიტიკულად აფასებს საკუთარ პროფესიულ ცოდნას და უნარ-ჩვევებს და შესწევს უნარი ოპტიმალურად დაგეგმოს სწავლების პროცესი მთელი სიცოცხლის მანძილზე.

შესწევს უნარი შეაფასოს  თანამშრომლების პროფესიული ცოდნის საჭიროებები და  მისცეს რჩევები  ამ ცოდნის სრულყოფისათვის ან თავად გაუწიოს კონსულტაციები პროფესიულ საკითხებზე.

გააჩნია საკმარისი ცოდნა გააგრძელოს სწავლა დოქტორანტურაში.  

	ღირებულებები
	ზოგადი: ღირებულებებისადმი თავისი და სხვების დამოკიდებულების შეფასება და ახალი ღირებულებების დამკვიდრებაში წვლილის შეტანა.
დარგობრივი: 
შესწევს უნარი სოციალურად მნიშვნელოვანი პრობლემებისა და პროცესების გასაანალიზებლად.

 გააჩნია აზროვნების ჩამოყალიბებული კულტურა, ფლობს  ზიპირი მეტყველებისა და წერის ნორმებს.

ხელს უწყობს შემოქმებდებითი ინიციატივების, რაციონალიზაციის, ახალ ტექნოლოგიათა დანერგვას;

გააჩნია  აქტიური საზოგადოებრივი პოზიცია, იბრძვის  ენერგოეფექტურობისა და ენერგიის დაზოგვის პოპულარიზაციისათვის, პროპაგანდას უწევს ენერგიის განახლებადი წყაროების გამოყენებას.

	სწავლების მეთოდები

	დისკუსია/დებატები,  თანამშრომლობითი სწავლება,  ჯგუფური მუშაობა,  პრობლემაზე დაფუძნებული სწავლება, შემთხვევების შესწავლა, გონებრივი იერიში, როლური და სიტუაციური თამაშები, დემონსტრირების მეთოდი, ინდუქციური და დედუქციური მეთოდი, ანალიზის და სინთეზის მეთოდი, ვერბალური, ანუ ზეპირსიტყვიერი მეთოდი, წერითი მუშაობის მეთოდი, ლაბორატორიული მეთოდი, პრაქტიკული მეთოდები, ახსნა-განმარტებითი მეთოდი, ქმედებაზე ორიენტირებული სწავლება

	პროგრამის სტრუქტურა

	პროგრამის მოცულობა კრედიტებით:  120 კრედიტი
ერთი კრედიტი - 25 ასტრონომიული საათი
სასწავლო გეგმა იხ.დანართის სახით!

იხ დანართი 1.

	სტუდენტის ცოდნის შეფასების სისტემა და კრიტერიუმები/

	სასწავლო კურსში სტუდენტის საბოლოო შეფასებების მიღება ხდება სემესტრის მანძილზე მიღებული შუალედური შეფასებებისა და დასკვნითი გამოცდის შეფასების დაჯამების საფუძველზე. სასწავლო კურსის მაქსიმალური შეფასება 100 ქულის ტოლია.    დასკვნით გამოცდაზე გასვლის უფლება ეძლევა სტუდენტს, რომელის  შუალედური შეფასებების კომპონენტში მინიმალური კომპეტენციის ზღვარი ჯამურად შეადგენს არანაკლებ 18 ქულას. დასკვნით გამოცდაზე სტუდენტის მიერ მიღებული შეფასების მინიმალური ზღვარი განისაზღვროს 15 ქულით. 

 შეფასების სისტემა უშვებს:                                                                                                          

 ხუთი სახის დადებით შეფასებას:                                                                                                                

(A) ფრიადი –შეფასება 91-100 ქულა;

(B) ძალიან კარგი – მაქსიმალური შეფასება 81-90 ქულა;

(C) კარგი – მაქსიმალური შეფასება 71-80 ქულა;

(D) დამაკმაყოფილებელი – მაქსიმალური შეფასება 61-70 ქულა,
(E) საკმარისი – მაქსიმალური შეფასება 51-60 ქულა.
 ორი სახის უარყოფით შეფასებას:


(FX) ვერ ჩააბარა – მაქსიმალური შეფასება 41-50ქულა, რაც ნიშნავს, რომ სტუდენტს ჩასაბარებლად მეტი მუშაობა სჭირდება და ეძლევა დამოუკიდებელი მუშაობით დამატებით გამოცდაზე ერთხელ გასვლის უფლება;                                                                                                        

 (F) ჩაიჭრა – მაქსიმალური შეფასება 40 ქულა და ნაკლები, რაც ნიშნავს, რომ სტუდენტის მიერ ჩატარებული სამუშაო არ არის საკმარისი და მას საგანი ახლიდან აქვს შესასწავლი.

       საგანმანათლებლო პროგრამის სასწავლო კომპონენტში,  FX-ის მიღების შემთხვევაში დამატებითი გამოცდა დაინიშნება დასკვნითი გამოცდის შედეგების გამოცხადებიდან არანაკლებ 5 კალენდარულ დღეში. სტუდენტის მიერ დამატებით გამოცდაზე მიღებულ შეფასებას არ ემატება დასკვნით შეფასებაში მიღებული ქულათა რაოდენობა. დამატებით გამოცდაზე მიღებული შეფასება არ არის დასკვნითი შეფასება და აისახება საგანმანათლებლო პროგრამის სასწავლო კომპონენტის საბოლოო შეფასებაში. დამატებით გამოცდაზე მიღებული შეფასების გათვალისწინებით საგანმანათლებლო კომპონენტის საბოლოო შეფასებაში 0-50 ქულის მიღების შემთხვევაში, სტუდენტს უფორმდება  F -0 ქულა.

სტუდენტის ცოდნის შეფასების კომპონენტები და კრიტერიუმები სხვადასხვა კურსისათვის განსხვავებულია და კონკრეტული შეფასების კრიტერიუმები იხ. კონკრეტული კურსის სილაბუსში.

სამაგისტრო ნაშრომი, უნდა შეფასდეს იმავე ან მომდევნო სემესტრში, რომელშიც სტუდენტი დაასრულებს მასზე მუშაობას. სამაგისტრო ნაშრომი უნდა შეფასდეს ერთჯერადად (დასკვნითი შეფასებით). სამაგისტრო ნაშრომზე გათვალისწინებული 30 კრედიტის ათვისება დასტურდება ნაშრომის წარმატებულად დაცვის შედეგად. სამაგისტრო ნაშრომის მომზადების, გაფორმების და წარდგენის წესი განსაზღვრულია სამაგისტრო ნაშრომის სილაბუსში.
დაცვა უნდა მოხდეს რექტორის ბრძანებით დამტკიცებული კომისიის წინაშე, საჯარო დისკუსიაზე. 

სამაგისტრო ნაშრომის დაცვა შედგება შემდეგი პროცედურებისაგან:

· მაგისტრანტის მოხსენება; 

· სამეცნიერო დისკუსია;

· საატესტაციო კომისიის დახურული სხდომა – სადისერტაციო ნაშრომის შესაფასებლად; 

· სადისერტაციო ნაშრომის შეფასების გამოცხადება. 


სადისერტაციო  ნაშრომი    ფასდება სატესტაციო კომისიის მიერ დახურულ სხდომაზე სამეცნიერო დისკუსიის  დასრულების შემდეგ. კომისიის წევრების შეფასებების საშუალო არითმეტიკულით სატესტაციო კომისია ღებულობს საბოლოო შეფასებას. 


საბოლოო შეფასება ხდება 100 ქულიანი სისტემით, რომელიც მოიცავს:
№

შეფასების კრიტერიუმი

კრიტერიუმისათვის გამოყოფილი მაქსიმალური ქულა

1

თემის აქტუალობა 

20

2

პრობლემის გადაჭრის მეთოდების ეფექტურობა და სიახლე

30

3

დისერტაციის გაფორმება

10

4

ნაშრომის პრეზენტაცია
20

5

პასუხები შეკითხვებზე

10

7

საპრეზენტაციო მასალის ტექნიკური და ვიზუალური მხარე.
10

ნაშრომი ითვლება დაცულად, თუ დისერტანტი მაქსიმალური 100 ქულიდან დააგროვებს მინიმუმ 51 ქულას.

	დასაქმების სფეროები

	· ელექტრული სადგურები და სისტემები;

·     საქალაქო და სამრეწველო საწარმოთა ელექტრული ქსელები და ქვესადგურები;

·     მანაწილებელი და სადისტრიბუციო კომპანიები;

·     ენერგეტიკული დანადგარების დიაგნოსტიკისა და სერტიფიკაციის ცენტრები.

· ენერგეტიკისა და წყალმომარაგების ეროვნული მარეგულირებელი კომისიის სტრუქტურები
· საპროექტო და სასწავლო-სამეცნიერო ორგანიზაციებში


	სწავლისათვის აუცილებელი დამხმარე პირობები/რესურსები

